
				JUSTIZIA ADMINISTRAZIOA

				BARAKALDOKO LEHEN AUZIALDIKO 5 ZENBAKIKO EPAITEGIKO ZUZENEKO LAGUNTZA EMATEKO UNITATE PROZESALA

				1909

				EDIKTUA, 627/2017 prozedura arruntaren ondoriozkoa.

				Barakaldoko Lehen Auzialdiko 5 zenbakiko Epaitegia (Familia) – Zibileko Zuzeneko Laguntza emateko Unitate Prozesala.

				Judizioa: prozedura arrunta 627/2017.

				Demandatzailea: Miren Josune Ecay Rua.

				Abokatua: Bernardino Urresti Elosegui.

				Prokuradorea: Paula Basterreche Arcocha.

				Demandatua: Karim Jait.

				Gaia: judizio arrunta.

				 

				Aipatutako errekurtsoan, epaia eman zen 2019-03-29an. Honako hau dio ebazpen horren epaitzak:

				Baiesten dut Miren Josune Ecay Ruak Karim Jaiten aurka jarritako demanda; horrenbestez, demandatuari guraso-ahala kentzen diot, bai eta horri loturiko eskubide guztiak ere, XXXXX seme adingabeari dagokionez, hartara eragotzi gabe bera berreskuratzea dekretatzea, baldin eta neurri hau hartzea eragin duen arrazoia eteten bada eta 119/2009 dibortzio-epaian erabakitako mantenu-pentsioa ordaintzen badu.

				Auzialdi honetan sortutako kostuak ez dira berariaz ezarriko.

				Aurkaratzeko modua: Bizkaiko Probintzia Auzitegian aurkeztutako apelazio-errekurtsoaren bidez (PZLb, 455. artikulua). Errekurtsoa egiteko, idazkia aurkeztu behar da epaitegi honetan, hogei egun balioduneko epean, jakinarazpena egin eta hurrengo egunetik aurrera. Idazki horretan, bestalde, honako hauek adieraziko dira: aurkaratzea zein alegaziotan oinarritzen den, eta zein diren apelatutako ebazpena eta aurkaratutako erabakiak (PZLb, 458.2 artikulua).

				Errekurtsoa jarri ahal izateko, 50 euroko gordailua eratu beharko da, eta, baldintza hori bete ezean, ez da hura izapidetzea onartuko. Gordailua egiteko, zenbateko hori zainpean jarri beharko da epaitegi honek Banco Santanderren duen gordailu eta kontsignazio kontuan. Kontuaren zenbakia hauxe da: ......... Ordainagiriaren kontzeptua idazteko hutsunean, «errekurtsoa» dela adierazi beharko da (kodea: 02-Apelazioa). Kontsignazioa egiaztatu beharko da errekurtsoa aurkeztean (BJLO, 15. xedapen gehigarria).

				Errekurtsoa jartzeko gordailua eratzetik salbuetsita daude aipatutako xedapenaren 5. paragrafoan aipatzen direnak eta doako laguntza juridikorako eskubidea aitortua dutenak.

				Eta epai honen bidez erabaki, agindu eta sinatzen dut.

				Karim Jait demandatuaren egungo bizilekua ezezaguna denez, aipatutako ebazpena Euskal Herriko Agintaritzaren Aldizkarian ediktu bidez jakinaraztea erabaki da, Prozedura Zibilaren 1/2000 Legearen 497.2 artikuluan xedatutakoaren arabera (PZLb).

				Ebazpen horren aurka, apelazio-errekurtsoa aurkez dezake demandatu auzi-iheslariak.

				Jakinarazten den ebazpenaren testu osoa auzitegi honetako bulego judizialean dago, interesdunaren eskura.

				Barakaldo (Bizkaia), 2019ko martxoaren 29a.

				JUSTIZIA ADMINISTRAZIOAREN LETRADUA.

